
Rezime/Abstract

Pored neospornih prednosti odnosno koristi koje donosi internet kao nezaobilazan oblik informisanja, komunikacije,
edukacije kao i utjecajan faktor na druge bitne životne segmente svakog pojedinca, bitno je napraviti osvrt i na probleme
ponašanja na internetu kao i na izloženost negativnim posljedicama posebno među školskom populacijom. Glavni cilj
istraživanja jeste istražiti, analizirati i utvrditi probleme ponašanja na internetu učenika srednje škole, ustanoviti prisutnost
odnosno korištenje elektroničkih medija uz mogućnost pristupa internetu, svrhu i učestalost upotrebe interneta, ustanoviti
stavove učenika o prednostima i opasnostima prilikom korištenja elektroničkih medija odnosno savremenih tehnologija,
ustanoviti da li i koliko često učenici trpe ili vrše elektroničko nasilje, ustanoviti intenzitet stresnih reakcija odnosno
posljedica i načine reagovanja na elektroničko nasilje, stavove učenika o pomenutom nasilju, uključenost roditelja u
korištenje interneta ili mobitela od strane djeteta, navike korištenja internetom, kao i da li i koliko često se učenici
neetično ponašaju na internetu. Uzorak ispitanik istraživanja čini 333 učenika srednjih škola na području Tuzlanskog
kantona. Istraživanje je realizirano tokom 2019. i 2020. godine. Saznanja koja se pominju u glavnom cilju istraživanja su
analizirana i sa različitih aspekata kao što su razlike u odnosu na razred i školu koju učenici pohađaju, spol učenika, školski
uspjeh ili ocjenu iz vladanja. Rezultati ovog istraživanja su značajni u smislu omogućavanja detaljnijeg uvida u istraživanu
problematiku i olakšavanja davanja preporuka i smjernica za poboljšana rješenja, kao i za eventualna daljnja istraživanja.

